
Къабарты-Малкъар 
Республиканы 

Парламентини алтынчы 
чакъырылыууна 

депутатла айырыу 

 2019 жылны 8 сентябри
Август кенгешле

Ахыры 2-чи бетдеди.

«Единая Россияны» регион бё-
люмюню кезиулю жыйылыуунда 
партия проектлери къалай толту-
рулгъанына къаралгъанды. Анга 
республиканы Парламентини Пред-
седатели Татьяна Егорова, КъМР-ни 
Башчысыны кенгешчиси Тюбейланы 
Альберт, Къабарты-Малкъар къырал 
аграр университетни ректору Аслан 
Апажев, партияны регионда толту-
руучу комитетини таматасы Дмитрий 
Парафилов къатышхандыла. 

Жыйылыуну партияны регион бёлюмю-
ню секретары Михаил Афашагов сёзюн 
июльда «Единая Россия» партияны та-
матасы Дмитрий Медведев айырыуланы 
аллында биригиу кесини боюнуна алгъан 
борчла къалай  толтурулгъанларын билир-
ге излегенин эм жылны ахырына  регион-
да аланы тамамлаугъа контроль этерге 
чакъыргъанын эсгертиуден башлагъанды. 
Къабарты-Малкъарда партияны проектле-
ри 2017 жылдан бери бардырыладыла, бу 
жаны бла чурумла чыкъмагъандыла, ала 
билим бериу, маданият, спорт эм башха 
сферала бла байламлыдыла, дегенди.

  Проектле 2019 жылны биринчи жа-

рымында къалай толтурулгъанларыны 
юсюнден билдириуню партияны регион 
бёлюмюню секретарыны орунбасары, 
республиканы Парламентини Председа-
телини экинчиси  Жанатайланы Салим 
этгенди. 

 - Программалада паркланы, кёп къатлы 
юйлени арбазларын, жамауат аслам бол-
гъан жерлени игилендириу, гитче эм сабий 
театрланы, элледе спортзалланы ишлеу 
белгиленеди.  Тёрт проект эм жетишимли 
бардырылады. Аладан эм кёп ахча излеген 

«Шахар тийреле» дегениди – быйыл анга  
267 миллион сом бёлюннгенди. Ол ахчагъа  
145 арбазны эм адамла аслам жыйылгъан 
28 жерни тап халгъа келтиредиле. Аланы 
къууанчлы халда ачылыулары кюзде бол-
лукъду. Шахарда ахшы болумну къурауну 
юсюнден эм иги проектлени битеукъырал 
конкурсуна  гитче - жашагъан адамлары-
ны саны 100 мингден озмагъан - шахарла 
къатышаллыкъдыла, анда быйыл бизден 
Бахсан къытханды, грант да алгъанды, - 
дегенди докладчы.

Дагъыда ол билдиргенича, «Гитче Ата 
журтубузну маданияты» деген экинчи 
проектге кёре, быйыл Атажукино, Булунгу, 
Къара-Суу, Эски Черек элледе жангы ме-
кямла ачарыкъдыла, Бызынгыдагъына эм 
Экинчи Лескендегине толу ремонт этиле-
ди. 2020 жылда уа Нартанда аллай объект 
хайырланыугъа берилликди. Орус, мал-
къар эм къабарты театрла автобусла бла 
жалчытылынырыкъдыла. Жаш къараучуну  
театры бла гинжи театр да 2024 жылгъа 
дери толусунлай жангыртыллыкъдыла. 10 
мингден китапны миллет электрон библи-
отекада окъургъа боллукъду. 

Къатыш единоборстволаны сюйген-
леге шабат кюн Нальчикде аламат 
спорт байрам  къуралгъанды. «Глади-
аторда» BYE9 турнирде къарыуларын 
сынаргъа 30-гъа жууукъ жаш адам 
келгенди. Къабарты-Малкъардан 
анга  сегизеулен къатышханды. 

Байрым кюн а солуу паркда аланы 
базманнга сюелиулери болгъанды. 
Анга къараргъа да кёп адам жый-
ылгъанды. Алайды да, эришиуге 
къатышханланы араларында,  кавказ-
чыладан сора да, Москва, Новокуз-
нецк шахарланы спортчулары да бар 
эдиле. Аны къой, Къыргъызстанны 
келечиси Амирбек Куштарбек да сюй-
генди кючюн сынаргъа бу турнирде. 

Былайда таулу  жашларыбызны 
юсюнден энчи айтыргъа  сюеме. 
Ала чегемли Элбайланы Даниял, ба-
бугентчи Тюменланы Бийберт эм ха-
саниячы Жангоразланы Исламдыла. 
Биринчи экисин халкъ иги таныгъаны 
себепли, къалай эсе да, хорламлы 
болурларына ийнаныу уллу   болгъан-
ды. Жангораз улу уа,  жашыракъ эм 
башхаладан иги да аз тюбешиуле 
бардыргъанын ючюн болур эди,  анга 

къайгъыргъанла аслам болгъандыла.  
Алайды да,  бу турнирге 36 адам 

къатышханды. Аладан 18 къауум къу-
ралгъанды. Бек алгъа бизникиледен 
рингге  Ислам бла  чеченли жаш Али 
Газаматов (77 кг.) чыкъгъандыла. Бу 
сермешде хасаниячы жаш къонакъ-
гъа бир онг да бермегенди - техника 
нокаут бла къытханды. Ызы бла,  
хорлатханына болмагъанча бек жар-
сыгъан къонакъны жапсарып, анга 
рингден чыгъаргъа да болушханды. 

Элбайланы Даниял  а  Назраньдан   
Исмаил Сагов бла сермешгенди. Ала 
бек уллу, 93+ ауурлукъ,  категория-
дандыла. Даниял да бир кесекден 
тюбешиуюн техника нокаут бла бо-
шагъанды. Алайда аны хорлагъанын 
белгилеген ринганонсер Артём Ан-
чуков спортчубузну  миллетин терс 
кёргюзтгенди.  Аны кёпле жаратмагъ-
андыла. Даниял кеси да. Ызы бла ол 
тенглери бла бирге Анчуковха тюбеп, 
жангылычын тюзетирин излегенди. 
Къонакъ терслигин ангылап, кечгин-
лик тилеп, инстаграмм социал  сеть-

деги бетинде тийишли информация 
къойгъанды эм Даниял бла суратха  
да тюшгенди. 

«Бастион» клубну келечиси Тюмен-
ланы Бийберт а (65 кг.) Бишкекден 
келген Амирбек Куштарбек бла 
тюбешгенди. Тюмен улу аз да «къо-
накъбайлыкъ» этмей бардыргъанды 
сермешни. Алай бла ол да, Ислам бла 
Даниялча, тёрени бузмай, эришиуню 
замандан алгъа къыргъызлы жашны 
нокаутха ашырып бошагъанды. Къа-
рындашын хорлам бла алгъышлар-
гъа рингге Тюменланы Альберт да 
чыкъгъанды.

Сёзсюз, спортчуларыбызны иги 
хазырланнганлары эм хорламла 
болдургъанлары  къараучуланы ёх-
темлендирип, турнирден зауукълукъ 
тапдыртханды. Жашла усталыкълары 
бла мындан да даражалы эришиу-
леге къатышыргъа боллукълары да 
къууандырады. Альбертден сора да, 
миллетибизни атын айтдырлыкъла 
энтта жетип келгенлери уа кёлюбюз-
ню бютюн бек кётюреди.. 

ТАППАСХАНЛАНЫ Аминат.  

ТЮБЕШИУ

Партия проектлени тамамлау чурумсуз барады

Тюнене Нальчикни окъуу учрежденияларыны 
келечилери кеслерини жыл сайын бардырылгъан 
тёрели  август форумларына  жыйылгъандыла. 
Аны ишине жарыкъландырыу, илму  эмда жаш 
тёлюню ишлери жаны бла министрни орунбасары 
Мокъаланы Ачемез, шахар округну администра-
циясыны башчысыны орунбасары Анатолий Тон-
коног эм башхала къатышхандыла.

Сёлешиуледе бир оюм белгиленип 
тургъанды – окъутууну качествосун 
бийик даражагъа кётюрюуню кереклиси

«Экорос» компания Къа-
барты-Малкъарда жангы 
терек бахчала къураргъа 
умутлуду. Аны проектини 
багъасы 500 миллион сом-
гъа жетеди. Ахчаны бир 
кесегин – 167 миллионну 
– Сбербанк берликди. Банк-
ны Къабарты-Малкъарда 
бёлюмюню башчысы Ха-
мидби Урусбиев бла компа-
нияны таматасы Асланбек 
Озроков тийишли келишим-
ге  къол салгъандыла.

- «Экорос» - терк  айный 
баргъан компанияды. Бю-
гюнлюкде аны терек бах-
чалары 120 гектар жерни 
аладыла. Продукцияны жа-
рашдырырча инфраструк-
турасы,  башха онглары  
да барды. Биз да быллай 
байламлыкъланы хайыры 

бла республикада жан-
гы агропромышленность 
проектлени саны кёпден-
кёп бола барлыгъына толу 
ышанабыз, - деп чертгенди 
Хамидби Урусбиев.

Асланбек Озроков да 
ыразылыгъын билдирген-
ди бу келишим къуралгъа-
нына. Мындан арысында 
Сбербанкны болушлугъу 
бла производствону андан 
ары кенгертирге боллугъу-
на ышаннганын да айтхан-
ды. Ол шёндюгю техно-
логияланы, продукцияны 
асырауну, логистиканы 
къыйматлы амалларын  
сингдирирге, жангы ишчи 
жерле да къураргъа онг  
берликди, дегенди.

ОМАРЛАНЫ Мурат 
хазырлагъанды.  

Кенгешге келгенлени  ал-
ларында сёлеше, Ачемез 
Магометович эм алгъа ве-
домствону министрини ал-
гъышлау сёзюн эшитдир-
генди. Ызы бла келе тургъан 
жангы окъуу жылда «Билим 
бериу» миллет проектни жа-
шауда бардырыр ючюн кёл 
салып ишлерге тюшеригин 
ангылатханды. «Биз окъу-
тууда кюн сайын да тюрле-

ниуле бола тургъан заманда 
жашайбыз, аны себепли 
бир жерде тохтап къалырча 
болмайды, айныуну жолла-
рын излегенлей турургъа 
керекбиз»,-дегенди.

Сыгъынылгъан проектни 
борчларыны, ызларыны 
юслеринден билим бериу 
департаментни башчысыны 
къуллугъун болжаллы халда 
толтургъан Валентина Са-

банчиева да сёлешгенди. 
Аны бла байламлы сегиз 
тюрлю регион проект къу-
ралгъанын да билдиргенди. 
Сёз ючюн, «Хар сабийни  
жетишими» дегеннге кёре 
2295 адам къошакъ билим 
алырча жангы жерле ачар-
гъа онг чыкъгъанды. «Шён-
дюгюлю школ» а шахарда 
1224 окъуучу сыйынырча  
махкемени ишлерге себе-

плик болгъанды. Ол мекям 
январьда хайырланылыргъа 
берилликди деп белгилене-
ди. Республикалы проект-
лени жашауда бардыргъан 
инновациялы майданла  
шахарны башха-башха мек-
теплеринде ачылгъандыла.

Быйыл июльда хайырла-
нылгъан электрокюч ючюн 
жыйылгъан тёлеулени ёл-
чеми, озгъан жылны бу 
кезиую бла тенглешдир-
генде, он миллион сомгъа 
кёбейгенди. Бу жаны бла 
бегирекда Бахсан шахар-
да (120%) эмда Элбрус 
(117%), Урван (115%) эм 
Чегем (115%) районлада 
тири болгъандыла, деп 
билдиргендиле «Каббалкэ-
нерго» компаниядан.

Ахшы тюрлениулеге 
энергетиклени харкюнлюк 
ишлери келтиргенди. Бек 
биринчиден - борчлары 

болгъанла бла. Алай дагъ-
ыда адамланы энтта да 
аслам кесек берликлери 
барды. Бу айны бирин-
чисине ол 158 миллион 
сомду. Андан ючден бири 
Нальчикде жашагъанланы 
борчларыды.

Компанияда айтханла-
рыча, тёлемезге тюзелген-
ле бла сёлешип тургъан-
дан хазна хайыр жокъду. 
Кёплери токну кесгенден 
неда сюд приставла бла 
тюбешгенден сора эс жы-
ядыла.

УЛБАШЛАНЫ Мурат.

Кёп болмай Чебоксары 
шахарда «Тюрклюлени ал-
тыны» деген IV  битеуроссей  
жаш тёлю форум болгъан-
ды. Бу жол анга  къыралны 
16  субъектинден 150 адам 
къатышханды. Къабарты-
Малкъардан да - жетеулен. 
Аланы миллетлени ишлери 
жаны бла федерал агент-
ство сайлагъанды. 

Форумну мураты -  мил-
летлени арасында бай-
ламлыкъла къураргъады,   
жаш тёлюню ишлерге кёл-
лендириргеди эм Россей-
де жашагъан тюрк тилли 
халкъланы тарых-маданият 
байлыкъларын тинтиргеди,  

сакъларгъады  эм айны-
тыргъады.  Аны чеклеринде 
билим бериу программа, 
мастер-классла, интерактив 
дерсле, чыгъармачылыкъ 
сессияла ишлегендиле, экс-
пертле, бизнесменле бла 
тюбешиуле, «тёгерек стол-
ла», тренингле эм   презен-
тацияла ётгендиле. 

Быйыл анга РФ-ни  Фе-
дерал Жыйылыууну, РФ-ни 
Правительствосуну, Пре-
зидентни грантла  фондуну, 
экспертле, алимле  эм  жа-
мауат организацияланы  ке-
лечилери къатышхандыла.   

МАГОМЕТЛАНЫ 
Сулейман. 

Тюнене К.В. Коков Терроргъа 
къажау комиссия эм Къабарты-
Малкъар Республикада опера-
тив штаб бла кенгеш бардыр-
гъанды. Аны ишине КъМР-де 
баш федерал инспектор Е.А. 
Ткачёв, КъМР-ни Парламенти-
ни председатели Т.Б. Егорова, 
КъМР-ни Правительствосуну 
председатели Мусукланы А.Т., 
право сакълаучу органланы, ми-
нистерстволаны бла ведомство-
ланы келечилери,  муниципал 
къуралыуланы таматалары, жа-
мауат организациядан адамла 
къатышхандыла.

Анда Билимни, Къабарты-
Малкъарны Къыраллыгъыны 
кюнлерин, Терроризмге къажа-
улукъда биригиуню кюнюн бел-
гилеуде, КъМР-ни Парламентине 
депутатланы айырылыуларына 
хазырланыу ишде эм аслам-
лы жыйылыуланы бардырыуда 
къоркъуусузлукъну жалчытыу 
соруула сюзюлгендиле. Андан 
сора да, Россей Федерацияда 
Террорчулукъ  ниетлеге къажау-
лукъну комплекс планын респу-

бликада жашаугъа кийириуге 
къаралгъанды.

Регионда болумну юсюнден 
айта, Казбек Валерьевич аны 
тохташыулу эм контрольда тур-
гъанын белгилегенди. Жетип 
келген кезиу, деп чертгенди 

ол, битеуроссей эм республи-
калы даражалы жумушладан 
байды:«Бизни борчубуз къурал-
гъан оператив болумгъа эм анга 
хазырлыгъыбызгъа тюз багъа 
бичергеди. Энчи эсни билим бе-
риу махкемеледе, адамла аслам 

жыйылып байрам тюбешиуле 
къураллыкъ жерледе антитеррор 
къоркъуусузлукъгъа бёлюрге 
тийишлиди».

Террорчулукъгъа къажау муни-
ципал комиссияланы оноучула-
рындан К.В.Коков жер-жерледе 

толтуруучу низамны ёсдюрюуге, 
къоркъуулу къауумгъа санал-
гъанла бла энчи профилактика 
жумушлагъа, Интернетде бла 
социальный сетьледе радикал 
ниетлени жайылыуларын тыйы-
угъа эс бурууну излегенди. Жу-
уаплы ведомстволагъа социал 
магъаналы объектлени паспор-
тизацияларын тамамлап бошар-
гъа, террордан сакъланыуда 
кемчиликлени ачыкълап, аланы 
кетериу амалланы тындырыргъа 
буйрукъла берилгендиле.

Сюзюлген темалагъа доклад-
лары бла КъМР-де ич ишлени 
министри И.К. Ромашкин, КъМР-
ни жарыкъландырыу, илму эм 
жаш тёлюню ишлери жаны бла 
министри А.М. Кумыков, КъМР-
ни министри З.К. Кашироков, 
КъМР-ни Айырыу комиссиясы-
ны председатели В.М. Гешев, 
«КъМР-Медиа» ГКУ-ну тамата-
сыны орунбасары М.Х. Дзугулов 
сёлешгендиле.  

КъМР-ни Башчысыны бла 
Правительствосуну 

пресс-службасы.

СУРАТДА: Бачиланы Ан-
желаны саугъалагъан ке-
зиу.

Форум 

Огъурлу муратла бла

ЖЫЙЫЛЫУ

Къыйматлы ишлеге хазырланнган эм аланы бардыргъан 
кезиуледе къоркъуусузлукъну жалчытыу мадарлагъа къаралгъанды

Ахыры 2-чи бетдеди.

КЪУУАНЧ ХАПАР

Элбайланы Даниял.

 Тюменланы Бийберт.

Жангоразланы Ислам.

Инвестицияла

Къармашыу

Ахшы тюрлениуле

Ахыры. Аллы 1-чи бетдеди.

Ахыры. Аллы 1-чи бетдеди.

Хурметли ата журтлу-
ларыбыз!

Кёп жылладан бери Къа-
барты-Малкъарны жамауаты 
экономика тутхучсузлукъну 
аууна тюшюп турады. Ишсиз-
лик, айлыкъны бла пенсияланы 
азлыгъы, пособияланы бла 
льготаланы азая баргъанлары 
– битеу ол затла республикада 
жашагъанланы асламысыны 
жашауларын тёзюп болмазча 
этедиле.

8 сентябрьде сизни къол кё-
тюрюрге келирге кёлюбюз бла 
чакъырабыз, сайлауну «бары-
сына ачыугъа» деген акъыл бла 
угъай, «жюрегигиз» бла этигиз. 

Бош айтылмайды: «Къал-
лай сайлау эте эсек да, алай 
жашайбыз»,-деп.

Жууаплы сайлау этерге заман 
жетип келеди. Урланнган Ата 
журтубузну къайтарыу ючюн  
къол кётюрюгюз.  

 КПРФ-ни шарт ишлерини 
программасы барды. 

 Биз берген сёзюбюзге керти-
чи боллукъбуз. 

 Муратларыбызгъа элтген 
жол тынч да, къысха да бол-
мазлыгъын билебиз. Алай ол 
сокъуранырча, мёхеллик этерча 
сылтау тюйюлдю, аны къой, 
бизни хорламгъа – халкъны 
хорламына – бютюн кёллен-
диреди, талпыныуубузгъа кюч 
береди.  

Сёзюбюзге ие болур ючюн, 
сизден болушлукъ эмда себе-
плик керекди, хурметли айы-
рыучула! 

8 сентябрьде жашауугъузда 
бу магъаналы атламыгъызны 
этмей къоймагъыз! 

Ол атламны КПРФ-ге та-
плыкъгъа этигиз.

КПРФ-ни айырыула 
аллы программасы

Къолайлы жашаугъа он 
атлам

1 Къыралны байлыгъын - 
халкъны оноууна!

   Россейни байлыкълары  
къауум олигархха угъай, халкъ-
гъа къуллукъ этерге керекдиле. 
Биз нефть эмда газ бёлюмле  
национализация этилир  жан-
лыбыз.

2 Къыралны экономика жа-
лынчакъсызлыгъы!

Экономика жалынчакъсыз-
лыгъыбызны къайтарыргъа, 
долларны бийлик этиуюнден 
къутулургъа заман болгъанды.

Россейни Ара банкын  Феде-
рал резерв системаны бойсуну-
уундан чыгъарыргъа керекди.

АБШ. Ол ата журтлу эконо-
миканы бла социал сфераны 
айныуларына къуллукъ этерге 
борчлуду.

Биз Россейни ВТО-дан чыгъа-
рына себеплик этерге хазырбыз.

3 Кючлю эмда жалынчакъ-
сыз промышленность!

Россейге жангычылыкълада 
бла бийик технологиялада мур-
дорланнган шёндюгю кючлю 
промышленность керекди. Аны 
баш магъаналы  бёлюмлери уа 
микроэлектроника, робототех-
ника, станкостроение болур-
гъа керекдиле. Ма алай бла 
сакълаяллыкъбыз кесибизни бу  
жыртхыч глобалистле бийлик 
этген дунияда.

 Жаланда КПРФ-ни къаты-
лыгъы бла къабыл кёрюлгенди  
«Промышленность политика-
ны юсюнден» закон. Энди ол 
толу кюч бла ишлерча этерге 
керекди.

4 Эл мюлкню аягъы юсюне 
салыу эмда анга тутхучлулукъ 
этиу!

Ол къолубуздан келлик ишди, 
эки затны тамамласакъ. Бирин-
чиден, агропромгъа себепликге 
бюджет къоранчланы бек аздан 
10 процентин бёлюрге. Экинчи-
ден,  фермерлеге бла эллилени 
мюлклерине тутхучлулукъ этер-
ге, уллу коллектив мюлкле бла 
кооперацияла къураргъа.

КПРФ жангы Жер, Агъач, 
Суу кодекслени жарашдырып 
къабыл кёрюрге хазырды. Биз 
экология болумну игилендириу 
жаны бла да мадарланы ком-
плексин жарашдыргъанбыз.

5 Коммерция кредитлеге 
-Угъай, Къыралны жангыры-
ууна - Хау!

    Правительствону ахча 
къытлыкъгъа тарыгъыуу — 
сабий алдауду. Алтын-валюта 
хазнала, Миллет ырахатлыкъны 
фонду бла Резерв фонд — ба-
рысы да  33 триллион сомну 
тутадыла.

Биз регионлагъа ала  келир 
заманнга таукел къарарча, 
айнырча болушургъа керекбиз. 
КПРФ —  коммерциялы кре-
дитлени федерал бюджетден 
дотацияла эмда субвенцияла 
бла алышыу жанлыды.

6 Багъалагъа бла  тарифлеге 
– къаты контроль!

Былтыр аш-азыкъ товарланы 
багъалары 20 процентден ас-
ламгъа кётюрюлгендиле.

Халкъны файдалары уа кёп  
мычымай тюшгендиле.

Къырал бек керекли товарла-
ны, отлукъну бла дарманланы 
багъаларына контроль этерге 
борчлуду. ЖКХ-ны жумушла-
ры ючюн къоранчла юйюрню 
файдасыны 10 процентинден 
озмазгъа керекдиле. 

7 Керти эмда  файдалы на-
логла!

Россейде налог салыуну къу-
жур системасы къуралыпды. 
Ол жаланда къалын бохчала-
ры болгъанлагъа бла уручу 
къуллукъчулагъа тап келеди. 
Биз НДС-ни аз-аздан къурута 
барыуну дурус кёребиз. Аны 
бир тюрлю хайыры жокъду, 
аны къой,  ата журтлу продук-
цияны бютюн багъа этдиреди, 
конкуренциягъа чыдамсыз бо-
лурча этеди, инфляциягъа жол 
ачады. СССР-де аллай налогну 
жокълугъу бошдан тюйюл эди, 
АБШ-да да жокъду ол.

8 Адам къырал ючюн угъай, 
къырал адам ючюн!

  Россейни социал къыралны-
ча оноу бегитген Конституция-

ны  власть аяусуз оюп барады.
Шарт айтханда, къыралда 

къоркъуулу айырылыулукъ бол-
гъанды. Халкъны он проценти 
миллет байлыкъны 90 про-
центин къолгъа жыйгъанды. 
Ол неге келтиргенди? Бирле 
быкъы байдан эсиргенлерин 
кётюралмайдыла, башхала 
ёлмей-къалмай жашау этеди-
ле. Ма  ол экинчилени урунуу, 
пенсия эркинликлерине, билим 
бериуге бла саулукъ сакълаугъа 
къысыулукъ этиле барады.

КПРФ социал башхалыкъны 
уллудан-уллу этип баргъан 
оноуланы чыгъарыуну закон 
бла тохтатыу жанлыды.  ВВП-
ни 7-шер проценти илмугъа, 
билим бериуге бла саулукъ 
сакълаугъа бёлюнсюн.  Биз 
жаш адамла биринчи ишчи 
жерле бла жалчытыллыкъла-
рына, алагъа башха жаны бла 
да тутхучлулукъ этиллигине 
ышандырабыз. Сабийлеге бла 
аналагъа, инвалидлеге бла 
уллайгъанлагъа энчи эс бурул-
лукъду. Тийишли законла бизде 
хазырдыла.

9 Къыралны алгъыннгы да-
ражасын къайтарайыкъ!

Алгъыннгы  парламент ай-
ырыулада КПРФ жангы тыш 
политиканы бардырыргъа ке-
реклисин излегенди. Бюгюн-
люкде ол жаны бла кёп зат 
этилгенди. Алай НАТО-ну аскер 
базалары Россейни тёгерегин 
къуршалай барадыла, санкция-
ла, бизни ата журтлуларыбызны 
ызларындан болуу къатылана-
дыла.

Власть аны эсге алгъанды, 
бир къауум мадар да этгенди, 
алай бузукъчу министрни къо-
руулагъанды.

Коррупция бла аманлыкъ-
чылыкъ — ала къыралны бла 
инсанларыбызны ырахатлыкъ-
ларына уллу къоркъуу салгъан 
затладыла.  КПРФ – алагъа 
къажау кюрешни къатылан-
дырыр жанлыды. Уллу  эконо-
мика аманлыкъла этгенлени 
тюрьмеге салыу бла къалмай, 
ырысхыларын да сыйырыргъа 
керекди.

10 Къыралыбызны культура  
хазналарын сакълайыкъ эмда 
керелейик!

Россейни халкъларыны кёп 
миллетли культурасы – аны 
ниет жаны бла жангырыууну 
мурдоруду, аны ёхтемлигиди 
эмда тарых хазнасыды. Керти 
халкъ власть антисовет ниетле, 
миллетчилик эмда русофобия 
бла адамланы огъурсузланды-
рыргъа къоярыкъ тюйюлдю. 
Ол инсанларын адепсизликден, 
масхапсызлыкъдан бла сый-
сызлыкъдан къорууларыкъды.

Миллетни ниет тазалыгъы, 
ариу адетлери аны кюч-къарыуу 
бла келиширге, бирча айныр-
гъа керекдиле. Сабий-жаш 
тёлю чыгъармачылыкъгъа, 
физкультурагъа бла спортха 
– энчи эс.  Россейни фахму-
луларына – хар жаны бла да 
тийишли тутхучлулукъ.

КПРФ сюйген Ата журтубузну 
жангырыуу ючюн жууаплы-
лыкъны кеси боюнуна алыргъа 
хазырды.

Тюзлюк бизни жаныбыздады, 
бизни къолубуздан келмезлик 
жокъду! 

Агитация материалны Россей Федерацияны Коммунист партиясыны регион бёлюмю бергенди.
«Къабарты-Малкъар Республиканы Парламентине депутатла айырыуну юсюнден» 

законнга тийишлиликде хакъсыз басмаланады.

5-чи номер 
ючюн 
къол 
кётюр

Партия проектлени 
тамамлау чурумсуз барады

«Школ спорт» программаны хайырын-
дан арт жыллада мектепледе спортзалла 
тапландырыладыла, аладан 95-не ремонт 
этилгенди. Быйыл да аланы жыйырма 
тёртюсюнде жангыртыу ишле бардыры-
ладыла, аланы терезелери, эшиклери, 
тюплери, электро ызла эм жылыу бериу 
система алышындырыладыла, жуууннган, 
кийиннген жерле тап халгъа келтириледи-
ле, энчи оборудование алынады. 

Нальчикде бла Бахсанда спорт комплек-
сле ишленедиле. Билим бериу системаны 
юсюнден айтханда, яслилени, сабий сад-
ланы эм школланы къурулушлары барады. 
Къыйын жашау болумгъа тюшген эм ёк-
сюз сабийлеге, кёп балалы юйюрлеге да 
энчи эс бёлюнеди.

 Инфраструктура эм цифралы айныу 
министрни орунбасары Жамболат Га-
сташев  ала «Шёндюгю шахар болумну 
къурау» деген проектни тамамлаугъа 
жууаплы болгъанларын билдиргенди. 
Ол жумушну тынгылы толтурур ючюн 
ведомство 32 муниципал къуралыу бла 
келишимле тауусханды. Алагъа кёре ша-
харлада юйлени арбазларыны, адамла 
аслам жыйылгъан жерлени тапландырыу 
ишле  тындырыладыла.  

Жарыкъландырыу, илму эмда жаш тё-
люню ишлери жаны бла министрни орун-
басары Мокъаланы Ачемез а  24 спортзал 
жангыртыла тургъанларын, окъуу жыл 

башланыргъа аланы ремонтлары бошал-
лыкъларын, келир жылгъа субсидияла 
алырча  заявкала да  жарашдырылгъан-
ларын билдиргенди. Спорт министрни 
орунбасары Аналаны Аслан а  республи-
када эндиге дери болмагъан жангы эки 
спорт комплекс ишленнгенлерин эсгертип, 
аланы майданлары, чабыу жоллары, ГТО-
ну нормативлерин берирча жерлери эм 
башха онглары барды дегенди. 

Татьяна Егорова регионда Буз дворец 
да болургъа кереклисин айтханды. «Бизде 
тутушуу, футбол иги айныпдыла. Алай 
спортну башха тюрлюлерине да эс бурур-
гъа тийишлиди, фахмулу сабийлерибиз 

кёпдюле. Буз дворецде, сёз ючюн, фигур-
ный учуудан жарау этдирирге жарарыкъ 
эди»,- дегенди ол. Культура министерство-
ну келечиси Зарема Кунашева, къырал 
программаны тамамлауну чеклеринде 
алагъа 175 миллион бёлюннгенин айта, 
ол ахчагъа элледе маданият юйле ишле-
недиле, театрлагъа себеплик этилгенин 
билдиргенди.

Жыйылыу  анда этилген оноуланы про-
ектин къабыл кёрюу бла бошалгъанды.

КУЛЬЧАЛАНЫ Зульфия.
Суратла авторнудула. 

Сёлешиуледе бир оюм белгиленип тургъанды – окъутууну 
качествосун бийик даражагъа кётюрюуню кереклиси

Арт кезиуде битеулю орта би-
лим бериу бла бирча, къошакъ 
халда окъутуугъа, школгъа  
дери билим бериуге аслам эс 
бурулгъанын да  чертгенди 
докладчы. Садикледе жер-
лени юслеринден айта,  2021 
жылгъа дери юч жылгъа дери 
жыл санда гитчеле жюз про-

центге жалчытылыныргъа  
кереклисин ангылатханды. 
Къошакъ халда жети ясли къа-
уум ачылгъанын да айтханды. 
«Электрон сабий сад» деген 
информация система жети 
жылдан бери ишлеп,  кесини 
хайырын бергенин да ангы-
латханды.

Айхай да, жыл сайын был-
лай жыйылыулада ОГЭ-ни эм 
ЕГЭ-ни бардырыугъа, аланы 
эсеплерине эс бурулмай къал-
майды. Алай  бла республика-
ны ара шахарыны мектеплерин 
тауусханларына шагъатлыкъ 
этген аттестат 1383 жашха бла 
къызгъа берилгенди, аладан 
209-су майдалла бла да са-
угъаланнгандыла. Сынаулада 
бийик жетишимле, жюз балла 
алгъанланы саны да быйыл 
кёбейгенди.

Болсада жарсырча шартла 
да бардыла. Онбиринчи класс-
ны тауусхан онбеш адам экза-
менледен къысталгъандыла, 
жети иш сыйырылгъанды, 32 
выпускникге аттестат берилме-
генди. Тогъузунчуну бошагъан-
ладан да 55-си аллай шагъат-
лыкъны алалмагъандыла.

Бир ненча жылдан бери  
ВПР-ле да бардырыладыла. 
Озгъан окъуу жылда алагъа 

13 331 школчу къатышханды. 
Башха-башха предметледен 
саулай да 60 513 иш жазылып, 
аланы бирикген качествосуну 
даражасы 64 процентге жет-
генди. Жетишимлиликлери 
бла байламлы кёрюмдю уа 
бир процентге алашаракъ 
болгъанды.

Валентина Саматовна мекте-
плени тюрлю-тюрлю битеурос-

сей конкурслагъа къатышып, 
кеслерини  онгларын, бюгюнн-
гю излемлеге келишгенле-

рин ачыкълагъанларын ахшы 
ышаннга санагъанды. Алай бла 
2018-2019 окъуу жылда экинчи 
номерли лицей эмда онтёртюн-
чю номерли гимназия «Лучшие 
школы России» деген даража-
лы тизмеге тюшгендиле.

«Эм ахшы мектеп сайтла» 
деген эришиуге уа саулай къы-
ралдан 800 учреждение къа-
тышханды. Анда уа Нальчикни 
жыйырма алтынчы номерли 
школу ючюнчю жерге чыкъ-
гъанды, жыйырма сегизинчи уа 

лауреат болгъанды. Дерсликле 
бла быйыл болум  игиленирге 
ушайды, анга деп озгъан окъуу 
жылны аллында 13 миллиондан 
аслам берилген эсе, быйыл ала 
бла жалчытыугъа 71 миллион 
бёлюннгенди.

Докладчы Нальчикни жан-
гычылыкъланы жашауда бар-
дыргъан  мектеплерини  юсле-
ринден айта, билим бериу  бла 
бирге жаш тёлюню юйретиу, 
май указлагъа энчи эс буруу 
хар устазны да борчу болгъа-
нын чертгенди. Бу жумушда 
школ бла юйюр да биригирге 
тийишлисин белгилегенди. 
Андан сора да, мектепле кес-
лери къазанларында къайнап 
турмай, бирси  билим берген 
учрежденияла бла байлам-
лыкъда ишлерге кереклисин 
ангылатып, залдагъыланы 
келе тургъан байрамланы ба-
рысы бла да алгъышлагъанды. 

Форумда дагъыда окъутууда 
ишлегенлени профсоюзлары-
ны председатели Татьяна Во-
логирова, онекинчи номерли 
школну директоруну орунба-
сары Жаппуланы Жамиля, бе-
шинчи сабий садны башчысы 

Лидия Азикова, мектеплени 
таматалары, бирсиле да сё-
лешгендиле. Ала устазны да-
ражасыны, аны иш хакъыны, 
къошакъ билимни, проектле 
бла терен ишлеуню проблема-
ларын сюзгендиле.

Быллай август кенгешледе 
ахшы тёреледен бири – озгъан 
окъуу жылны ичинде жетишим-
ле болдургъан педагогланы са-
угъалауду. Алай бла «Жылны 

устазы» деген номинацияда 
биринчи жерни Нальчикни отуз 
экинчи номерли школунда орус 
тилден окъутхан Хачаланы 
Светлана алгъанды. Дагъы-
да сагъынылгъан бёлюмде 
ючюнчю даражалы диплом 
бла  Аккайланы Афуажан бел-
гиленнгенди. Ол бешинчи 
мектепде башланнган клас-
слада окъутады. Школгъа дери 
билим бергенлени къауумунда 
уа бешинчи садикни (ол оне-
кинчи школну бойсунууундады) 
юйретиучюсю Таумырзаланы 
Зарема да саугъаланнганды.

Тёреде болуучусуча, август-
ну аллындан башлап онбе-
шинчисине дери мектеплени, 
садланы жангы окъуу жылгъа 
хазырлыкъларын тинтген ве-
домстволу комиссия ишин 
башлаучуду. Алай бла аны 
келечилери быйыл биринчи 
жерни экинчи номерли лицей-
ге бергендиле.

Андан сора да, министер-
ствону дипломлары бла гим-
назияла (№ 4, № 14), школла 
(№ 5, № 7, № 15,  №27, № 28) 
эмда прогимназияла ( №34, № 
41, № 65, №.52, № 75) белги-
леннгендиле. Аланы санында 
«Успех» да болгъанды. Дагъы-
да бир къауум а департамент-
ни грамоталарын алгъандыла.

Педагогланы келе тургъан 
окъуу жыл бла урушну, уруну-
уну да ветеранларыны шахар 
советини таматасы Абдулла-
ланы Мустафа, бирсиле да 
алгъышлап, жангы жетишимле 
тежегендиле. Декларацияны 
проекти, анга тюзетиуле кийи-
рилип, къабыл этилликди.

Хар жылдан устазланы фо-
румларына сабийле да къа-
тышыучудула. Бу жол да ала 
ол тёрелерин бузмагъанла-
рын чертирчады. Ала кимлери 
аскер, бирсилери да башха 
быстырлары бла, келгенле 
бла жарыкъ саламлаша, кёз-
ге хычыуун кёрюннгендиле. 
Бютюнда оналтынчы школну  
келечилерин белгилей, алагъа, 
бирсилеге да жаш тёлюню 
ариу къылыкъда юйретгенле-
ри ючюн ыразылыгъыбызны 
билдиребиз.

ТРАМЛАНЫ Зухура.
Суратланы ХОЛАЛАНЫ 

Марзият алгъанды.

КъМР-ни прокуратурасында республика-
ны Парламентини депутатларын айырыу 
кампанияны кезиуюнде законлукъну жал-
чытыуну соруулары жаны бла ведомствола 
аралы кенгеш болгъанды. Аны прокурорну 
къуллугъун толтургъан Юрий Лаврешин 
бардыргъанды, деп билдиргендиле бизге 
ведомствону пресс-службасындан. 

Жыйылыугъа РФ-ни баш прокуратура-
сыны Шимал-Кавказ федерал округда 
управлениясыны таматасыны орунбасары 
Александр Попов, КъМР-ни Айырыу ко-
миссиясыны башчысыны экинчиси Жап-
пуланы Мусса, право низамны сакълаучу 
органланы келечилери да къатышхандыла. 

Сёлешгенле право низамны сакълаучу-
ла, контроль органла, айырыу комиссияла 
къол кётюрюуге хазырланыуну кезиуюнде 
законланы сакълау жаны бла къаллай ма-

дарла тамамлагъанларын билдиргендиле.  
Айырыу комиссия белгили этген шартлагъа 
кёре уа, къол кётюрюуге республиканы 
534285 инсаны къатышырыкъды. Аланы 

айырыу эркинликлерин сакълар мурат бла 
13 жер-жерли эмда 355 участка комиссия-
ла ишлерикдиле. 

КъМР-ни Башчысыны Администра-
циясы, Терроризмге къажау комиссия, 
РФ-ни Следствие комитетини КъМР-де 
следствие управлениясы, Ич ишле мини-
стерство, ФСБ-ны, Росгвардияны, МЧС-ни 
республикада бёлюмлери бла тийишли 
байламлыкъла  къуралгъанлары белгили 
этилгенди. 

Кенгешде айтылгъан эсге алынып, ай-
ырыу кампанияны законланы чеклеринде 
бардырыу жаны бла эсгертиуле къабыл кё-
рюлгендиле, аланы толтуруугъа жууаплыла 
да белгиленнгендиле. 

ТИКАЛАНЫ Фатима 
хазырлагъанды. 

Форумгъа къатышханла.

КЕНГЕШ

Хар инсанны эркинлиги толу сакъланырча

мурдорун салгъан акъыл-
ман Кязим XIX ёмюрню экинчи 
жарымында журтубузну бар тау 
эллеринден бийикде орналгъан 
Шыкъыда туугъанды. Ол уллу 
шахарладан, дуния къазауа-
тындан узакъ жерини жамауаты 
ата-бабалары юйретгенча жа-
шау эте келгенди – мал кютген-
ди, будай, арпа ёсдюргенди. Бар 
башха миллетледеча, таулулада 
да, къул бла бий айырылгъандан 
арысында да, таубий, ёзден, ка-
ракиши (кеси башларына эркин-

ле), азат къул дегенча даражала 
сакъланнгандыла. 

Бир-бир белгили адамла, тыш
къыралдан келгенле окъуна  

таулулада аллай башхалыкъла 
бар эсе да, кёзге уруннган ар-
тыкълыгъ а жюрюмейди деген-
диле. Анга шагъатха Орусбий-
лагъа келген къонакъладан бири 
ала жумушчулары бла бир аш 
къангагъа олтурадыла деп сейир-
синнгениди. Ол деген таулулада 
къул да, бий да тенг болгъандыла 
демеклик тюйюлдю, бийни да 
бий намысы, къулну да къул жери 
белгили болгъанын эки жаны да 
билгендиле. Алай эсе, сора бир 
бирге тынгылагъан, хурмет этген, 
зулмудан, киши къыйынын ашау-
дан къоркъгъан, бир эллиле бир 
бирлерин унукъдурмай, зорлукъ 
этмей, келишип да жашагъан 
заманла да болгъандыла, баям. 

Алай, дуниялыкъгъа жол
ачылып, башха жашауну 

кёргенденми, кеслерине энчи 
сый, къолай, ырысхы излегенле, 
жамауатдан энчи ариу жашаргъа 
сюйгенле чыкъгъандыла. Ол 
умутланы болдурур ючюн а, айхай 
да, киши къыйынын ашаргъа, 
биреуню къыйнаргъа  тюшгенди. 
Тау жамауатлада тенгсизликни, 
зорлукъну, зулмулукъну жара-
тылыуу, керти да, эки жарашмаз 
къауумгъа бёлгенди адамланы. 
Ма ол заманда бизни халкъы-
бызгъа къаллай бачама керек 
болгъаныны юсюнден оюмларын 
Кязим «Аллай бийле керек биз-
ге» деген назмусунда айтханды. 
Аны оюмуна кёре уа, ол заманда 
бийлерине ышаннганды халкъ, 
аланы дуния кючлюлерине са-

нап, аладан оноу излегенди, жа-
мауатны къайгъысын ала кёрлюк 
суннганды.
Халкъгъа салмай бугъоу, кишен,
Намысларын тута билген,
Терсни жаулап, тюзге бургъан – 
Аллай бийле керек бизге!

Халкъны онгар жолун излеп,
Алгъа къарап, жолгъа тизген,
Эл жумушун туура сюзген – 
Аллай бийле керек бизге!..

Дуниялыкъгъа хыйсап этген,
Гюнях этмей, сууап этген,

Жалчы жекмей, ёлюп кетген –
Аллай бийле керек бизге! 

Къул, ёзден деп айырмагъан,
Мадар излеп, тюз къарагъан,
Орун берген игибизге – 
Аллай бийле керек бизге!.. 

Феодализмни шартлары та-
улада кенг жайылгъанла-

рына шагъатлыкъ излерге ке-
рек да тюйюлдю. Акъылманны 
атасы Бекки, уста темирчи, кеси 
башына эркин болмагъанды.  
Аны жашлары – Кязим, Кашто, 
Гитче; къызлары – Хура, Мислий, 
Дарийна, Алимат, Абуш жашау 
тиричиликге эртте сюелгендиле. 
Уланла гюрбежиде аталарына 
болушхандыла, жалгъа чыкъ-
гъандыла. Къызла да тиширыу 
жумушларын этгендиле. 

Кязим Бызынгыда къумукълу 
эфенди ачхан медиреседе окъ-
угъанды. Ол эфенди кёп билген, 
окъуулу адам эди да, къара та-
нытхандан сора да, сохталарына 
тарыхдан, тилден, арап, фарси 
маданиятларындан, географи-
ядан, астрономиядан кёп затны 
билдиргенди.

Жетген жаш болгъанында,
Кязим, темирчиликни бо-

юнуна алып, атасыны жумушун 
кеси этип башлагъанды. Гюрбе-
жиге адамла жумушлары болуп 
келгендиле – кимге чалгъы, 
кимге жугар, кимге  жалгъаууч, 
къысхач керек.  

Эр кишиле, асламында мал 
сюрюп чыкъгъан къартла, аны 
аллында ныгъышха жыйылгъан-
дыла.  Анда уа, лахор эте келген-
де, жарсыуларын да айтхандыла. 

Ол, кюн кёрмей, жашаулары алай 
бла озуп баргъан сабанчыланы, 
малчыланы харкюнлюк къайгъ-
ылары тенгсизлик, къолайсыз-
лыкъ, зулмулукъ бла байламлы 
эди. Аны  Кязим хажи, жюреги 
кюе, назмуларында кёп кере 
айтады.

«Къар жауады» деген назму-
сунда ол  къыш кюнню сурат-
лайды. Эшикде сууукъду. Байны 
юйю уа  – жылы. Жашайдыла 
ала, къарын жауларын сылай, 
къатынлары ахча санай, къызла-
ры да, омакъ болуп, терезеден 

къарай, жашлары эсирип жата… 
Жарлы уа ол сууукъда, хыбырт 
тону жылыу тутмай, белин тюзет-
мей ишлейди. Жылкъычы тюзде 
бузлайды, отунчу да – отунда. 

Жукъ айтыргъа жарамайд, –
Айтсанг, патчах унамайд, – дей-

ди поэт. Алай бла  назмуда класс 
чюйреликле жаратыла башлагъ-
анлары, жарлы халкъны тёзюмю 
кюнлени биринде бошаллыгъы 
ачыкъ бет алады. Сора дагъыда, 
муну окъугъанлай, эсинге М. Горь-
кийни «Буревестниги» тюшеди.  

Таулуну жашаууна кирген бу-
зукъ халлагъа тынгысызлыкъ 

оюмларын алып, жол излейди 
Кязим. Ол сорууланы Аллахха 
да береди: 

Байгъа сен кёп байлыкъ бер-
динг,
Жарлыгъа тарлыкъ тежединг.
Аллах, олмуду тюзлюгюнг –
Биз жарлылагъа берлигинг?

Кючлюге сен кюч къошаса,
Кючсюзню атып къояса.
Аллах, олмуду къадарынг –
Биз жарлылагъа мадарынг?

Жауунну кёлге тёгесе,
Жарлыны жерге кёмесе.
Аллах, олмуду буйругъунг – 
Ёмюрге этип турлугъунг?

Неда:

Аллах, адамла арасында чекни 
Кетерир болсанг, нек тураса да, 

нек? 
Огъесе, аны бютюн бийик этип, 
Сенми саласа бирлешмезча 

индек?!

Аллах, адамла арасында терслик 
Жюрютмез болсанг, нек тураса 

да, нек? 
Огъесе, адам тюзелмезин эс-

леп, 
Кесингми къойгъанса болмагъа 

халек?!. 

Былагъа, дагъыда «Аллах да
залимле жанлы…»,  «Жарасы 

болмагъан жюрек кюймез…» де-
генлеге «Бизни Жаратханнга дау 
айтады», – деп, алай къарагъан-
ла да бардыла. Болсада Аллахны 
бирлигине, Къуранны тюзлюгюне 
авторча ким ийнаннганды? Сора 
дагъыда анга санамаса, жарсы-
уларын кимге айтырыкъды жер 
адамы?

«Бирликни атасы ёлдю», «Те-
мир тюеме, терим бара…», «Къа-
ра чарсда кюн отуна тёзгенле…», 
«Палах тау тарлада жолну тынч 
табад…», «Жарлы къоншум Гуа», 
«Къыйынды жашау халыбыз…»  
деген эм башха назмуларында 
да Кязим жашаугъа келген бу-
зукъ халлагъа тынгысызлыгъын 
кёргюзтеди.

Аланы араларында «Кириу-
ют» энчиди – анда тарых кер-

тилик сакъланады. 1914 жылда 
Бызынгы бла Холамны арасында 
Кириуют деген ортакъ жер ючюн 
уллу даулаш чыкъгъанды. Шакъ-
манлары бла Сюйюнчлары, анга 
кёз атып, эки элни бир бирге къо-
зутханда, Кязим акъыл сёзю бла 
аланы къан тёгюуден тыйгъанды: 

Жер тарлыгъы этип хайран,
Болгъанбыз таза хайыуан... 

Жарлы Наныу, нек чабаса,
Сени жеринг, сууунг къайда?
…Бызынгыда ким сыйырды,
Жарлы, сени къышлыгъынгы?

Жарлы Чютюй, бош керилме,
Бийле айтханнга терилме.
Жерсиз, суусуз нёгеринге
Учуз этме деберинги.

Бийле бизни булжуталла,
Чабар ишден кенг туталла.
Халкъны бирге юсгюрелле,
Артыкълыкъны тюз кёрелле…

Бу назмусунда, башхаларында 
да  поэт, жарлы эллилерини, 
азап, унугъуулукъ, зорлукъ, алдау 
дегенча, бир бирини ызындан 
тагъылып келген къыйынлыкъ-
ларыны юслеринден айтады. 
Халкъына жангы жашаугъа жол 
излейди, тюзлюкге жетиширге 
мурат этеди.

Малкъар поэзияда биринчи
поэманы – «Жаралы жугъу-

турну» - ол 1907 жылда жазгъан-
ды. Башда белгиленнген оюмла 
бары да ол сюжет ызлы чыгъ-
армада суратлау усталыкъ бла 
бериледиле. Хар адам да тенгди, 
насыплы болургъа бирча эркинди 
деген ёмюрлюк магъананы къо-
руулайды  мында да.  Алай бла ол 
акъ сёзюнде класс чюйреликле-
ни тамырларын ачханды.

Озгъан байрым кюн Нальчикде Музыка 
театрда КъМАССР-ни, РСФСР-ни да сыйлы 
артисткасы, Урунууну Къызыл Байрагъ-
ыны орденини кавалери, «Кабардинка» 
къырал академия тепсеу ансамбльни со-
листкасы  болуучу Шериева Соня Сахат-
гериевна туугъанлы токъсан жыл болгъа-
нына аталгъан эсгериу ингир ётгенди.

Къууанчха келгенлеге театрны арбазында
сабий тепсеу ансамбльлени артистлери 

той бла тюбегендиле. Миллет къобуз, дауур-
бас, башха музыка инструменледе ойнагъан-
ла да ариу макъамларын эшитдиргендиле. 
Кирген жерде, фойеде, уста тепсеучюню  
тюрлю-тюрлю суратлары, концерт кийимлери 
тагъылып, келгенле аны жашау жолун алада 
кёргендиле. Гюлле бла жасалгъан сахнаны 
экранында уа «Тепсеуню бийчеси», «Къа-
фаны бийчеси» деген  слайдла  бири бирин 
алышындырып тургъандыла.

Байрамны Инна Кашежеваны Соня Шерие-
вагъа  аталгъан назмусун  окъуу бла башлагъ-
андыла. Ызы бла сахнагъа «Кабардинканы» 
тепсеучюлери чыкъгъандыла. Ала къафаны 
кёргюзтгендиле. Сора  экранда аны атын айт-
дыргъан, айтхылыкъ номерни Соня Шериева 
кеси тепсегенди. Ол видео аны аякълары 
жерге тиймей, учуп баргъанларын, санла-
ры къалай женгил къымылдагъанларын, 
илхамлы бети кюн тийгенлей жарыгъанын 
кёргюзтгенди. 

Ингирни Фатима Чехмахова бла Атталаны
Азнор бардыргъандыла. Ала, Соняны 

жашауундан къысха билдириуле эте, аны къа-
дарында болгъан белгили шартланы барын 
да эсгертгендиле. Аладан бири 1957 жылда 
Москвагъа Жаш адамланы бла студентлени 
битеусоюз эм битеудуния фестивальларына 
баргъанларыды. Анда ансамбль алтын эм 
кюмюш майдаллагъа тийишли болгъаныды. 
Алтын майдалны Соня Сахатгериевнаны къо-
луна бере, СССР-ни халкъ артисти, эки кере 
да Социалист Урунууну Жигити, Ленин, Ста-
лин атлы, Россейни Президентини къолундан 
да къырал саугъаланы лауреаты Галина Ула-
нова: «Мен жашагъан дуниямда сен тепсеген 
къафадан ариу зат кёрмегенме», - дегенди.

Артистканы жашау эм чыгъармачылыкъ
жолуну юсюнден  КъМР-ни культура ми-

нистри Мухадин Кумахов тынгылы доклад 
этгенди. Ол кеси аны иги таныгъанын, Соня 
Сахатгериевна къаллай халал адам болгъа-

нын эм ахыр кюнюне дери ариу тиширыулай 
къалгъанын да эсгергенди.  

Экранда тепсеучюню юсюнден алыннган 
телевидение бериуледен, киноладан юзю-
кле, концерт номерле бла кезиуленип, сау 
байрамны узунуна барып тургъандыла. Ол 
сабийлигини къууанчлы, жарсыулу да кюнле-
рин жарытхан ыннасыны юсюнден айтханда, 
залдагъыла шум болуп тынгылагъандыла. 
Уруш заманны сабийлери, керти да, кёп сына-
уладан ётгендиле, алай ол кёргенлери аланы 
жашауну бютюнда бек сюерге, багъаларгъа 
юйретгенди.

Дагъыда экранда, Шериева солистка бо-
луп, 1955 жылда Къабарты тепсеу эм жыр 
къырал ансамбль Литвада къалай тепсегенин 
кёргюзтгендиле. Ол къысха кинода узакъ 
къыралда къараучула артистлеге къалай уллу 
сый бергенлери кёрюнюп турады. 

Ызы бла сахнада усталыкъларын Ады-
гея Республикадан келген халкъ тепсеуню 
ансамбльлери «Алиуар» бла «Шагди» 
кёргюзтгендиле. КъМР-ни, Адыгея Респу-
бликаны да сыйлы артисти Тимур Гуазов да 
жырлагъанды.  

Ингирни бардыргъанла къафаны бийчеси
деп кесине алай ататхан Соня Шери-

еваны шахарда, республикада да белгили 
къызы Валентина Борисовна – кёп жылладан 
бери республикалы ара ЗАГС-ны таматасы,  
мында болгъанын билдирип, анга гюл къы-
сым бергендиле. Ызы бла экраннга анасы 
бла къызы чыкъгъандыла. Телевидениягъа 
берген интервьюсунда Валентина Шериева 
анасы гастрольлагъа жарым жылгъа окъуна 
кетиучюсюн, ол андан бир заманда да тан-
сыкълыгъын алалмагъанын, аны ыннасы бла 

аппасы ёсдюргенлерин айтханды. 

Ол видео бошалгъанлай, КъМР-ни сыйлы
артисти Текуланы Амур «Ата-аналары-

бызгъа тилек этейик» деген жырын айтханды. 
Соня Шериева жыйырма бла беш жыл кеси 
тепсегенден сора дагъыда жыйырма жылны 
ичинде сабийлени юйретип тургъанды. Аны 
ол дерслеринден да кёргюзтюлгенди кино. 

Байрамгъа республикалы халкъ тепсеу са-
бий ансамбльлени  асламысын жыйгъанлары 
да, баям, андан болгъанды: «Жулдузчукъ», 
«Эльбрус», «Черкес», «Нальцук» Жыр 
айтып, къараучуланы Азамат Цавкилов, 
Оксана Хакулова, Азамат Беков, «Ашамаз» 
ансамбль къууандыргъандыла.

Соня Шериеваны эсгериу ингирге кел-
генлеге ыразылыгъын Зольск районну 

жер -жерли администрациясыны башчысы 
Руслан Гятов билдиргенди. Ол аны экиге 
айланнган эгечинден туугъанын, жыл саны-
на да къарамай, анасы бюгюн биргесине 
мында болгъанын да айтып, жууукъ-ахлуну, 
каменномостчуланы барыны да атларындан, 
заманларын къызгъанмай, бу кюн къызыуда 
къыйналсала да, онг табып, бери келгенлеге 
кёп ахшылыкъла тежегенди. 

Къууанчлы ингир бошалыр заманнга уа сах-
нагъа бир бири ызындан сабий ансамбльле 
чыгъып тепсегендиле. Зарина Канукованы 
сёзлерине «Бизни Соня» деген аты бла Анзор 
Увижев этген жырны, Азамат Бековха къошу-
луп, бары да бирден айтхандыла. 

Анча аламат тепсеучюню бир жолгъа Му-
зыка театрны сахнасы окъуна бир заманда да 
кёрген болмаз дегендиле ол ингирде бир-бир 
къараучула, къууанчларын, ыспасларын да 
жашырмай. 

МАГЪАНАЛЫ ЮБИЛЕЙ
Кинематографияны С. А. 

Герасимов атлы битеуроссей 
къырал институту (ВГИК) ачыл-
гъанлы быйыл 100 жыл болады. 
Андан 15 мингден артыкъ  бел-
гили киноспециалист чыкъ-
гъанды.  Ала дунияны сексен 
къыралында жетишимли иш-
лейдиле.

Аны юбилей къууанчына ата-
лып, маданият-жарыкъланды-
рыу, окъуу эм илму тюбешиуле,  
конференцияла барадыла, 
кинола кёргюзтедиле. ВГИК-
ни мекямына, мастерскойла-
рына да ремонт этерге бегим 
чыгъарылгъанды.  Ол ишлени 
бардырыргъа къуралгъан ко-
миссияны председатели «Мос-
фильмни» директору Карен 
Шахназаровду.  

ТАРЫХ ШАРТЛА 
Ол биринчи Кинематогра-

фияны къырал школу болуп, 
актёрланы, режиссёрланы, 
операторланы эм художникле-
ни хазырлап башлагъанды.  
Ал заманда ол эки отоуда 
ишлегенди, анда студентлени 
ариу къымылдаргъа, сёле-
ширге, тепсерге, акробати-
кагъа, фехтованиягъа эм сах-
на искусствода тюбеген башха 
затлагъа юйретгендиле.

1923 жылда анда киноинже-
нерле (операторла) хазырлар-
гъан факультет ачылгъанды. 
Дагъыда бир жылдан – ре-
жиссёр факультет эм мульти-
пликацияны мастерскойлары. 
1925 жылда аны аты Къырал 
кинематография техникум деп 
тюрленнгенди. Анда В. Туркин, 
В. Гардин, Л. Кулешов, Э. Тис-
се, С. Эйзенштейн эм башхала 
ишлегендиле. 

Къырал кинематография 
институт деп анга 1930 жылда 
аталгъанды. Белгили киноре-
жиссёр Сергей Гарасимовну 
аты  1986 жылда берилгенди.  
Институт Урунууну Къызыл 
Байрагъыны,  Шуёхлукъну 
орденлери, Армения Респу-
бликаны Культура министер-
ствосуну алтын майдалы бла 
саугъа ланнганды, «Ника» 
миллет кинематография пре-
миягъа тийишли болгъанды.  

ОПЕРАТОР

Ол инстит у тда ма лкъар 
халкъны да бир къауум уланы 
окъугъандыла. Аладан бири 
бизни биринчи операторубуз, 
режиссёрубуз, КъМР-ни, РФ-
ни Кинематографистлерини 
союзларыны члени, КъМР-ни 
искусстволарыны сыйлы къул-
лукъчусу Атталаны Мухажирни 
жашы Анатолийди. Ол 1932 
жылда Уллу Малкъарда Му-
холда туугъанды. Сабийлиги 
уруш, сюргюн жыллагъа тю-
шюп, къыйналып ёсген тёлю-
денди. Атасы Мухажир, бирин-
чи малкъар устазладан бири, 
Украинаны «Гросс-Лазарет» 
концлагеринде жесирликде 
жоюлгъанды.

Анатолий кинематографи-
ягъа жолун, жети классны 
бошагъанлай, Алма-Атада ки-
нотехникумдан башлагъанды. 
Тауушлу кинону алдыргъан 
уста андан сора Талды-Курган 
областьда киноустановка-
лагъа къараучу болуп ишле-
генди. 

Сюргюнден къайтханда, 
Анатолий мында радиостан-
ция биригиуде уруннганды, 
Нальчикде телевидение ара-
ны къураугъа да уллу юлюш 
къошханды.  Ол,  билимин 
андан ары ёсдюрюрге сюйюп, 
Москвада Кинематографияны 
С.А. Герасимов атлы къы-
рал институтуна кирип, про-
фессор Леонид Косматовну 
мастерскоюнда окъугъанды. 
Анда кино алыуну режиссёр, 
сценарист усталыкъларына 
юйренип,  экзаменлерин экс-
терн бла берип къайтханды.

Аллай усталаны санаргъа 
къолда бармакъла артыкъ 
болгъанда окъуна, Нальчикде 

иш тапмай, 1963 жылда пенси-
ягъа кетгинчи Владикавказны 
киностудиясында ишлеп тур-
гъанды. «Къайсын», «Осуят», 
«Кязим», «Финиш на старте», 
«Деревянная история», «Ачыу 
бла тилек» «Ярость и мольба», 
«Клеймо на скале»  деген эм 
башха документли киноланы 
авторуду. Аны киноларыны 
жигитлери белгили малкъар-
лыла бла къарачайлыладыла 
– Къобанланы Ахмат, Черкес-
ланы Георгий, Залийханланы 
Михаил, Байрамукъланы Ха-
лимат, Хубийланы Владимир 
бла Юсюп, Урусланы Алий, 
Джазаланы Балуа, Джанкёз-
ланы Таусолтан, Хачирланы 
Исмайыл, Ёзденланы Дюгер-
бий бла Бадахланы Хамзат эм 
башхала. 

«Къаяда тамгъа» ючюн ав-
торгъа 1998 жылда КъМР-ни 
Къырал саугъасын бергенди-
ле. «Ачыу бла тилек» киносу 
2011 жылда Санкт-Петербургда 
бардырылгъан «Послание к 
человеку» атлы ХХI халкъ-
ла аралы кинофестивальда  
сыйлы саугъагъа тийишли 
болгъанды.

Атталаны Анатолий бара тур-
гъан жылда 1-чи сентябрьде 
Москвада ВГИК-ни жюзжыл-
лыгъына аталгъан байрамгъа 
чакъырылгъанды. 

РЕЖИССЁР, СЦЕНАРИСТ

Къулийланы Къайсынны 
тамата жашы Элдар да,  ре-
жиссёр, сценарист, ол ин-
ститутда билим алгъанды.  
Ол 1951 жылда Фрунзеде 
туугъанды. Нальчикде школну 
бошагъанлай, Москвагъа ол 
институтну режиссёр факуль-
тетинде Александра Згуридини 
мастерскоюнда окъугъанды. 
Аны1973 жылда бошагъанды. 
Аны диплом иши - «Къайтыу» 
(«Возвращение») деген кино 
М. Горький атлы киностудияда 
алыннганды. Сценарийин  ол 
кеси жазгъанды.

Андан арысында Элдар 
«Жаралы ташла» («Раненые 
камни», ишчи аты - «Аскер – 
человек с ружьем») деген юч 
сериалы кинону сценарийи 
бла кюрешгенди. Ол кино До-
вженко атлы киностудияда эки 
жылны ичинде алыннганды 
эм 1978 жылда экранлагъа 
чыкъгъанды. 

Кино таулуланы юслерин-
денди. Аскер япон урушдан 
къайтады. Элде бир зат да 
тюрленмегенди. Жаланда 
жарлыла – бютюнда жарлы, 
байла да алгъадан бай бол-
гъандыла. Аскер, атасын бан-
дитле ёлтюргенлерин билип, 
ол ишни этген бандит жый-
ынлагъа, бий Солтанбекге да 
къажау сюеледи, алагъа бла 
къазауатха чыгъады. Кинода 
Къудайланы Маржан – Нази-
фатны, Къулийланы Борис – 
Даниялны, Мызыланы Таубий 
а эпизодда ойнайдыла.

Эльдар дагъыда кесини «Ай-
ырылыу къарам» («Прощаль-
ный взгляд») атлы повестине 
кёре да жазгъанды сценарий. 
Ол «Минги-Тау» журналда 
басмаланнганда, окъуучула 
аны къалай жаратханлары 
эсимдеди. 

«Эльбрус» китап басмада 
да чыкъгъандыла аны ха-
парлары бир жыйымдыкъ-
да. «Атамы юсюнден» («Об 
отце») деген эсселери уа 1987 
жылда басмаланнгандыла. 
Малкъар прозаны 2009 жылда 
чыкъгъан антологиясында да 
Къулий улуну «Здравствуй, не-
знакомый!» деген аты бла бир 
ненча хапары барды. 

Айхай да, ол малкъар халкъ-
ны фахмулу жашларындан 
эди. Жарсыугъа, авариягъа 
тюшюп, къыйналгъанды. Кёп 
жылланы ичинде кино алды-
рыр, сценарийлерин жаша-
угъа кийирир онгу болмай 
тургъанды. Ол 2017 жылда 
14 январьда дуниясын алыш-
ханды.

ГОЛЛИВУДНУ АКТЁРУ

Къулийланы Къайсынны ор-
танчы жашы Алим кинону, 
театрны да актёру, режиссёр, 
Американы киноактёр гильди-
ясыны члениди. Ол Нальчикде 
туугъанды, ёсгенди. 1976 жыл-
да А. Луначарский атлы театр 
институтха (ГИТИС) киргенди. 
Эки жылдан аскер къуллукъгъа 
чакъырылып, андан къайтхан-
дан сора заочно аны эстрада 
бёлюмюнде окъугъанды. Ак-
тёр болуп, ГИТИС-ни окъуу 
театрында, «Театр» журналны 
редакциясында студияда да 
ишлегенди.

1982 жылда уа Кинематогра-
фияны С. А. Герасимов атлы би-
теуроссей къырал институтунда 
актёр бёлюмне экинчи курсуна 
киргенди. Анда СССР-ни халкъ 
артисти, профессор Евгений 
Матвеевни мастерскоюнда 
окъугъанды.  Аны Москвада 
миниатюра театргъа алгъан-
дыла. Болсада, атасы 1985 
жылда дуниясын алышхандан 
сора, Нальчикге къайтып, мын-
да бир къауум жыл чакълы 
жашагъанды, М. Горький атлы  
орус драма театрда ишлегенди.  
1986 жылда уа артха Москвагъа 
кетип, Александр Демидовну 
театр-студиясында ишлеп тур-
гъанды.

Алим 1991 жылдан бери Аме-
рикада жашайды, Голливудда 
жыйырмагъа жууукъ фильмде 
ойнагъанды. Латин Америкагъа 
келген совет геологланы экспе-
дицияларыны юсюнден «Мед-
ный ангел» кинода Кодрерону, 
Францияда алыннган «Ягуар-
да» (бандитле, индеецле, кар-
та оюнла, башха сейир затла 
болгъан комедия) кадетни ой-
нагъанды. «За все заплачено» 
(Афганистандан сау къайтхан 
жети шуёхну ата журтларында 
да бошалмагъан урушларыны 
юсюнден) совет кинода   уру-
чуну, «История одной бильярд-
ной команды» (Адамлыкъны 
сакълауну юсюнден насийхат-
лыкъ) деген бизни къыралда 
алыннган кинода  мыйыкълыны 
сыфатларын къурайды. Ол бир 
бирге ушамагъан рольла ар-
тистни усталыгъын ёсдюрюуге 
себеп болгъандыла. 

Америкада алыннган «За-
гадочная история Бенджамина 
Баттона» (къарт болуп туууп, 
артха сабийликге къайта бар-
гъан адамны юсюнден) филь-
мде Къулийланы Алим Казакны, 
Америкада, Германияда, Инди-
яда да алыннган «Шпионский 
мост» (Американы бла бизни 
къыралны араларында баргъан 
сууукъ урушну юсюнден) кинода 
совет генералны, Америкада 
алыннган «Американцы» (адам-
ланы алдагъан брокерлени 
юслеринден) деген фильмде уа 
адвокатны ойнагъанды.

«Расстанемся, пока хоро-
шие» деген кино Фазиль Искан-
дерни «Дудка старого Хасана» 
деген хапарына кёре алыннган-
ды. Анда абирек болгъан элли 
жаш аны букъдургъан адам-
лагъа: «Аман иш – сатхычлыкъ 
- болгъунчугъа айырылайыкъ», 
- дейди.  Ол кино къараучугъа 
кесини бетин, этген ишлерин 
сюзер онг  береди. Анда да 
Къулийланы Алим, Бачиланы 
Александр бла Мызыланы Тау-
бий ойнайдыла. 

«Замурованные в стекле» 
деген фильм шаркъ жомакъ-
лагъа кёре салыннганды. Эки 
сабий – эгеч бла къарындаш 
– хыйныны хатасы жетген адам-
лагъа болушлукъгъа барадыла. 
Алай бла обурла бла къазауатха 
киредиле. Бу кинода да таныла-
ды Къулийланы Алим.

Ким биледи, дагъыда болур-
ла малкъар халкъны ВГИК-де 
окъугъан къызлары, жашлары. 
Къалай болса да, ол дуния ба-
шында бек аламатха саналгъан 
институт бизде да ачханды бир 
къауум фахмуну.

ЭСГЕРИУ ИНГИР

Сейирлик тепсеучюню сыйы  кёргендиле

Таулу жашла - айтхылыкъ 
институтну бошап чыкъгъанла

Бетни басмагъа МУСУКАЛАНЫ Сакинат хазырлагъанды.

ХАЛКЪЫНА 
ЖАНГЫ ЖАШАУГЪА 
ЖОЛ ИЗЛЕЙ 

Мечиланы Кязим туугъанлы  160-жыллыгъына

АТТАЛАНЫ Жамал

Биринчиликни алтынчы турдан сора 
турнир таблицасы

№ Клуб И В Н П М О

1 Дружба 5 5 0 0 8:2 15

2 Волгарь 5 4 1 0 13:1 13

3 Динамо-Ставро-
поль 

5 4 0 1 11:3 12

4 Махачкала 5 3 1 1 4:1 10

5 Спартак-Нальчик 5 2 2 1 8:10 8

6 Краснодар 3 5 2 2 1 8:6 8

7 Черноморец 5 2 2 1 6:5 8

8 СКА Ростов-на-Дону 5 2 0 3 4:5 6

9 Машук-КМВ 5 1 2 2 6:4 5

10 Интер 5 1 2 2 5:8 5

11 Легион-Динамо 5 1 1 3 3:12 4

12 Б и о л о г - Н о в о к у -
банск 

5 0 4 1 2:5 4

13 Алания 5 1 1 3 6:9 4

14 Анжи 5 0 3 2 6:8 3

15 Урожай 5 0 2 3 4:9 2

16 Спартак-Владикав-
каз 

3 0 0 3 0:4 0

ФУТБОЛ

Россельхознадзорну Къабарты-Малкъарда эмда 
Шимал Осетияда управлениясы малланы багъыу-
да хайырланылгъан препаратланы сатыу жерледе 
контроль ишни кезиу-кезиу бардыргъанлай тура-
ды. Аны чеклеринде алгъаракъда  ведомствону 
келечилери талай дарманны жалгъан тюрлюлерин 
тапхандыла. Управлениядан билдиргенлерине 
кёре, ала ма быладыла:

1. «Пульсо Церил» (сериясы: 180705, хайырланыу 
болжалы: 2021 ж. июль). Канавет ЛТД (Канада) 
компанияны заказы бла «ВеттолНанкилфарма» 
ООО чыгъаргъанды аны. «ВГНКИ» къырал бюд-
жет учрежденияны лабораториясында этилген 
тинтиуге кёре, бу препаратны къурамында болгъан 
Д3 эмда В2 витаминле белгиленнген мардагъа 
келишмейдиле. Дарман Шимал Осетияда апте-
каладан биринде табылгъан эди. Управленияны 
оноуу бла ол анда сатыудан кетерилликди;

2. «Нобивак® DHРРi» эмда «Нобивак® Lерto». 
«Интервет» ООО-дан сатыуда быллай жалгъан 
препаратла табылгъаныны юсюнден инфор-
мация келгенди. Аны сылтауу: бу дарманланы 
орунлары ишеклик туудургъанды. Кертиси бла 
да, специалистле тенглешдиргенде, ала  «Intervet 

International B.V.» (Нидерланды) компания чыгъар-
гъан препаратланы орунларындан аз-маз башха-
дыла. Дагъыда аланы A116C02, А085А02 (Нобивак® 
DHPPi) эмда АО15С02, А106ВО2 (Нобивак® Lepto) 
серияла бла бир заманда да чыгъармагъандыла. 
Бу шартла ала жалгъан болгъанларын кёргюзте-
диле;

3. «Кортексон ретард» (сериясы: 601112, 
хайырланыу болжалы: 2019 ж., ноябрь). 
«LaboratoriasSYVAs.a.u.» компания, Испания. 
Препаратны «pH» кёрюмдюсю тохташдырылгъан 
мардагъа келишмейди;

4. «Кальция хлорид 10% раствор для инъекций» 
(сериясы: 0010219, хайырланыу болжалы: 2021 ж., 
февраль). «СПАЗ-фарм» ООО, Саратов область. 
Тинтиуле анда «кальция хлорид» аз болгъанын 
кёргюзтгендиле.

Бу дарманланы (сагъынылгъан серияларын) 
сатыуда тюбесегиз, Управлениягъа бу телефон 
номерле бла сёлешип билдиригиз: 8 (8662) 77-
82-49, 8 (8672) 70-05-91 неда электрон почтасына 
жазыгъыз:RosselxozKBR@mail.ru.  

ОМАРЛАНЫ Мурат.

Къаядан кетгенди
РФ-ни Следствие комитетини КъМР-де 

следствие управлениясыны къуллукъчу-
лары Красноярск крайны инсаны Чегем 
тарда ажымлы жоюлгъаныны сылтаула-
рын тинтедиле. 

Толу болмагъан шартлагъа кёре, бый-
ыл 25 августда 17 сагъатда Чегем район-
да  къурулуш ишле бардыргъан къауумну 
санында эр киши «Тарзанка» аттракци-
онну орнатыу жумушла толтура,  къаядан 
кетгенди. РФ-ни МЧС-ини КъМР-де Баш 
управлениясыны къутхарыучулары аны 
ёлюгюн тапхандыла. Бу жарсыулу ишни 
сылтаулары тинтиледиле. 

Къагъанакъ терезеден 
жыгъылгъанды

РФ-ни Следствие комитетини КъМР-де 
следствие управлениясыны къуллукъчула-
ры сабий терезеден кетип ауур жаралы бол-
гъаны бла байламлы  шартланы тинтедиле. 

Белгили болгъаныча, быйыл 22 август-
да экижыллыкъ балачыкъ Шалушка элде 
энчи юйледен бирини экинчи къатындан 
кетгенди. Ол саулукъ сакълау учрежде-
ниягъа жетдирилгенди. Толу болмагъан 
шартлагъа кёре, сабий кеси аллына 
къалып, терезеге  ёрлеп, андан энишге 
жыгъылгъанды. 

Хыйлалыкъ 
этгенлерине ишеклидиле

Республиканы полициячылары хыйла-
чыланы тутхандыла. Ала 15 аманлыкъ 
этгенлерине ишеклик барды. 

Быйыл июльда РФ-ни МВД-сыны Наль-
чикде бёлюмюне 54-жыллыкъ тиширыу  
тарыгъып келгенди. Ол билдиргенича,  
аны  телефонуна белгисиз адам сёле-

шип, банкда ишлегенин айтханды. Ол 
тиширыуну ахчасын кёбейтирге болу-
шурукъма деп,  алдап, документлерини 
шартларын билгенди. Ызы бла уа аны 
счётундан 30 минг сом  тас болгъанды. 

Излеу-оператив жумушла толтуруп, 
уголовный розыскны полициячылары 
хыйлачылыкъны  этгенлерине  ишекли-
лени тохташдыргъандыла.  Августда  уа 
26-жыллыкъ эр киши бла 24-жыллыкъ 
тиширыу Кърымда тутулгъандыла. 

Ала аманлыкъларына женгдиргенди-
ле. Тинтиулени бардыргъан кезиуде ала 
Къабарты-Малкъарда энтта быллай 14 
бузукълукъ этгенлери белгили болгъан-
ды. Бу шартла бла байламлы уголовный 
иш ачылгъанды. 

Уручу - сюдлюк 
болгъан тиширыу

Быйыл 20 августда РФ-ни МВД-сыны 
Нальчик шахарда управлениясыны  де-
журный бёлюмюне 22-жыллыкъ жаш 
адам келгенди. Аны айтханына кёре, 
Ватутин орамда фатарына мебельни та-
шыгъан кезиуде ким эсе да аны ахчасын 
эм телефону бла бохчасын урлагъанды. 

Тинтиулени  кезиуюнде полицияны 
участка уполномоченныйлери уручулукъ 
этгенине ишекликде биреуню  тутханды-
ла. Ол башы алгъын да сюдлюк болгъан 
48-жыллыкъ тиширыуду.

Файдаларын
толу кёргюзтмей

КъМР-ни прокуратурасы Спорт ми-
нистерствода бла Роспотребнадзорну 
республикада Управлениясында корруп-
циягъа къажау законла къалай толтурул-
гъанларын сюзгенди. 

Аны кезиуюнде ведомстволаны келе-
чилери файдаларыны, ырысхыларыны 
юслеринден шартланы букъдургъанлары 
ачыкъланнганды. Алай бла 9 къуллукъчу 
алгъан файдаларын азайтып кёргюзт-
гендиле, энтта 6 ишчи уа жеринден 
тепдирилмеген ырысхылары, транс-
портлары, эл мюлк техникалары, банкда 
счётлары болгъанларын ачыкъ этмей 
къойгъандыла. 

Прокуратураны эсгертиулеринден сора 
кемчиликле кетерилгендиле, бузукъчу  
къуллукъчула дисциплина жууапха тар-
тылгъандыла. 

Тарыгъыулагъа 
кёре тинтиуле 

КъМР-ни прокуратурасы  келген та-
рыгъыуланы тинте, энчи сакъланнган 
«Чирик кёл» жерде объектле къалай 
ишленнгенлерин сюзгенди. Аны чекле-
ринде КъМР-ни Табийгъат байлыкъла 
эм экология министерствосу федерал 
законлагъа бузукълукъла этгенлери 
тохташдырылгъанды. Башхача айтханда, 
ала полномочияларын толтурмагъанла-
ры белгили болгъанды. 

Алай бла законлагъа бузукълукъла 
этип, «Чирик кёл», «Сукан суу тар», 
«Черек-Малкъар  тар», «Черек-Бызын-
гы тар» энчи сакъланнган табийгъат 
жерлени  кадастр эсепге салыу, аланы 
иелерин белгилеу жаны бла жумушла 
толтурулмагъанлары тохташдырылгъан-
ды. Тинтиуледен сора министерствогъа 
кемчиликлени кетериу жаны бла эсгер-
тиуле  берилгендиле. 

ТИКАЛАНЫ Фатима хазырлагъанды. 

Россейни Профессионал 
футбол лигасыны «Олимп» 

деген биринчилигини алтынчы 
турунда «Спартак-Нальчик» 
«Машук-КМВ» команда бла 
тюбешгенди. Спортчуларыбыз 
алгъаракълада Астраханьда 
«Волгарь» бла ётген матчы кё-
плени сагъайтханды, оюн биз-
никилеге тынч бармазлыгъы 
баям болгъанды. Анда къыт-
дыргъаныбыз жарсыулу болса 
да, тёзюлгенди. Аны ючюн ке-
сини майданында Пятигорскну 
командасы бла тюбешиуюнде, 
бар кючню жыйып, хорларгъа 
тийишли эди. 

«Машук-КМВ-ны» юсюнден 
айтханда, ол «Легион» бла 
ахыр матчында тёрт гол ур-
гъанды, ючюсюн – он минутну 
ичинде кесини къабакъларына  
бир топну да ийдиртмегенди. 
Не медет, ала Нальчикде да 
хорламлы ызларын бузмагъ-
андыла – бизникилени 3:0 эсеп 
бла къытхандыла. 

Матчны аллында командала 
чабыуулла этерге ашыкъ-

магъандыла, талай заманны 
бир бирлерини оюн халларына 
къарай мычыгъандыла. Алай 
14-чю минутда, спартакчыланы 

къоруулаучулары халат жибе-
рип, Веркашанский бизни къа-
бакълагъа жууукълашханды, 
алай аны тобу къынгырына кет-
генди. 22-чи минутда, бизден 

Шогенов хыны ойнагъаныны 
хатасындан, тыш клубха пе-
нальти урургъа эркинлик бер-
гендиле, алай бла 11 метрден 
бизге биринчи голну пятигор-
скечилени  капитаны Джатиев 
ургъанды. Нальчикчиле анга 

терк жууап берирге кюреш-
гендиле эм оюнну майданны 
машукчула болгъан жанына 
да кёчюргендиле, гол урургъа 
уа жетишмегендиле, биринчи 

тайм алай бла бошалгъанды. 

48-чи минутда Бацев, топну 
башы бла уруп, къабакъ-

лагъа кийирирге кюрешгенди, 
алай ол асыры бийикге учхан-
ды. Адан сора къонакъ коман-
да, чабыуулун кючлендирип, 
эсебине дагъыда бир гол къош-
ханды, аны майданны онг жа-
нындан Саакадеев ургъанды. 
Нальчикчиле эсепни аяусуздан 
тенг этерге кюрешгендиле, 
алай экинчи таймда да мурат-
ларына жеталмагъандыла. 

Машукчула да, къыта тур-
гъанларына къарамай, чабы-
уулларын селейтмегендиле. 
Аланы баш тренерлери фор-
вардланы къауумун жангырт-
хандан сора Шевченко 66-чы 
минутда бизни къабакълагъа 
топну ючюнчю кере кийирген-
ди. Бир кесекден майданны 
ортасында футболчуланы ара-
ларында тюйюш чыкъгъанды, 
тапсыз болум аланы талайына 
сары карточкаланы кёргюзтюу 
эм къыстау бла бошалгъанды. 
Тюбешиуню ахырына спар-
такчыла машукчуланы къа-
бакъларына топну эки кере 
ашыргъандыла, алай ол эсепни 
тюрлендирмегенди. 

«Спартак-Нальчикни» са-
нында Б.Шогенов, Бе-

лоусов, Ольмезов, Сундуков, 
Хачиров, Салахетдинов (До-
хов, 68), Машезов, М.Шаваев 
(Апшацев, 46), Бацев (Апа-
жев, 79), Ашуев (Клыша,75) 

ойнагъандыла, Карданов, За-
палацкий, Бунаков, Ашинов, 
Тлепшев, Талабко запаснойла 
болгъандыла. «Машук-КМВ-
да»  Малолетков, Кабулов, 
Лезгинцев, Ганиев, Пономарев, 
Демидов, Сакадеев (Карибов, 
79), Кюрджиев, Веркашанский 
(М.Нестеров, 62), Джатиев (Ан.
Шевченко, 55), Мустафаев кел-
гендиле, Хамхоев, Колесников, 
Абызов, Блиадзе запаснойла 
эдиле. Матчха баш судьялыкъ-
ны Дондагъы Ростовдан Алек-
сей Колтунов этгенди, инспек-
торну къуллугъун Волгограддан 
Андрей Комаров толтургъанды. 

Оюнну ахырында команда-
ланы тренерлери оюмла-

рын билдиргендиле. «Спартак-
Нальчикни» юйретиучюсю Сер-
гей Трубицынны быллай эсеп, 
сёзсюз, къууандырмагъанды: 
«Биринчи голну ийдиртгенле-
ринден сора, футболчулары-
быз, кеслери кючлерине ийнан-
май, халатла жибергендиле. Ал 
таймда къонакълагъа къоркъу-
улу кезиуле къураялмагъанбыз. 

Экинчи тайм да иги башлан-
магъанды –алтынчы минутда 
экинчи топ къабакъларыбыз-
гъа киргенди. Тюйюшден сора 
ала эс жыйгъандыла, алышын-
дырыула этилгени бла матч 
тюзеле тебирегенди, чабыуул-
лагъа да чыкъгъанбыз, алай ол 
эсепни тюзетмегенди. 

Алгъадан мурат этгенибизча 
ойнаялмагъанбыз. Тышында 
матчыбыздан сора спортчула-
рыбыз психология жаны бла 
къыйналып эдиле, бу жолгъу 
къытдырыу да аланы сындыр-
гъанды».

«Машук-КМВ»-ни баш тре-
нери Андраник Бабаян а 

футболчуларына ыразылыгъын 
билдиргенди. «Спаракт-Наль-
чик» сынамлы, иги хазырланн-
ган командады, аны ючюн 
матч тынч ётмегенди. Оюнну 
бардырыуну тактикасын аны 
кючлю, къарыусуз жерлерин 
да тинтип къурагъанбыз. Би-
ринчи голну матчны аллында 
ургъанбыз. Экинчи тайм да 
хайырлы ётгенди, тап онгланы 
ычхындырмагъанбыз. Жангыз 
да тюйюш чыкъгъаны жарсыт-
ханды, ол эки команданы да 
ариу жанындан кёргюзтмей-
ди», - дегенди.   

КУЛЬЧАЛАНЫ Зульфия.

Битеуроссей халкъ фронтну 
(ОНФ) Къабарты-Малкъарда 
бёлюмюню келечилери реги-
онда «Демография», «Билим 
бериу» эм «Культура» мил-
лет проектлени тамамлау не 
халда болгъанына дайым эс 
бурадыла.

Бизни республикада  сагъы-
нылгъан проектлени биринчи-
сини чеклеринде 2021 жылны 
ахырына дери 48 ясли блок 
ишленирге  белгиленеди. Ала-
дан онтогъузусун быйыл сюеп 
бошаргъа борч салыннганды.

Алай бла, учрежденияланы 
къурулушуна этилген жама-
уат контрольну эсеплерине 
кёре, Къабарты-Малкъарны 
Къурулуш эмда жол мюлк ми-

нистерствосуну келечилери да 
къатышып кенгеш бардырыл-
гъанды. Анда бу объектледе 
ишле графикге кёре, бирле-
ринде уа андан да терк бар-

дырылгъаны белгиленнгенди. 
Аны себепли ясли блокланы 
бир кесеги келир айгъа хазыр 
боллукъду, деп чертгендиле 
ОНФ-ни регион бёлюмюнде.

Къабарты-Малкъарда быйыл 1 октябрьде кийик 
къабаннга уугъа барыу  кезиу башланырыкъды. 
Заявленияны республиканы Табийгъат байлыкъла 
эмда экология министерствосуну кийик жаныу-
арланы эм ала жашагъан тийрелени къоруулау, 
федерал надзорлукъ этиу эмда аланы санына 
кёз-къулакъ болуу департаментине жиберирге 
керекди. Кесин да 9 сентябрьден башлап 26 сен-
тябрьге дери.

Департаментни  адреси: Нальчик ш., Балкарская 
орам, 102. Эркинлик къагъытла чёп атып алай бе-
рилликдиле. Бу иш 27 сентябрьде министерствону 
актовый залында кюндюз сагъат ючде боллукъду. 

УЛБАШЛАНЫ Мурат хазырлагъанды.

Бизни республикада эл мюлк жерледе суу са-
лыу  системаланы эмда гидротехника объектлени 
ишлегенлеге, аланы тап халгъа келтиргенлеге 
эмда жангыртханлагъа къоранчларыны бир 
кесегин къырал артха (субсидияла бла) къай-
тарлыкъды. Къабарты-Малкъарны Эл мюлк 
министерствосундан билдиргенлерине кёре, бу 
амалны хайырланыргъа излегенледен къошакъ 
халда документлени алыу барлыкъды. 

Ахча эки федерал проектни юсю бла берил-

ликди: «Агропромышленность комплексни 
продукциясыны экспорту» эмда «Россейни ме-
лиорация комплексин айнытыу». Биринчисине 
къатышыргъа сюйгенледен документлени алыу 
19 августдан башлап 6 сентябрьге (бу кюн да ары 
киреди) барлыкъды. Экинчи проектден хайырын 
кёрюрге умут этгенледен а - 19 сентябрьден би-
ринчи октябрьге дери. 

Документлени электрон халда жарашдырып, по-
чта бла жиберип неда МФЦ-ладан бирине барып 
берирге боллукъду. Бу учрежденияны адреслери 
эмда телефон номерлери ма быладыла:

- Нальчик ш., Хуранов  орам, 9; телефону: 8 

(8662) 42-10-21;
- Нальчик ш., Кабарты  орам, 202 «А», телефону: 

8 (8662) 97-60-64;
- Бахсан районда: Бахсан ш., Ленин  орам, 23; 

телефону: 8 (86634) 2-17-49;
- Зольск районда: Залукокоаже эл, И. Ц. Котов 

атлы орам, 22; телефону: 8 (86637) 4-15-09;
- Лескен районда: Анзорей эл, Шинахов  орам, 1 

«Б»; телефону:  8 (86639) 9-56-54;
- Май районда: Майский ш., 9 Май орам, 7; теле-

фону: 8 (86633) 2-65-40; 
-Прохладна районда: Прохладный ш., К. Маркс 

атлы  орам, 35; телефону: 8 (86631) 4-43-79;
- Терк районда: Терек ш., Ленин  орам, 11 «Б»; 

телефону: 8 (86632) 4-14-84;
- Урван районда: Нарткъала ш., Тарчоков  орам, 

22; телефону:   
8 (86635) 2-80-11;
- Чегем районда: Чегем ш., Бахсан шоссе, 22; 

телефону: 8 (86630) 4-17-38;
- Черек районда: Къашхатау, Мечи улу Кязим 

атлы орам, 120; телефону:   
8 (86636) 4-11-29;
- Элбрус районда: Тырныаууз ш., Эльбрусский 

орам, 32; телефону: 8(86638) 4-20-55.
Былада документлени баш кюнден башлап 

байрым кюннге дери эрттенликде сагъат тогъузну 
жарымындан ингирде сегизге дери аладыла. Ша-
бат кюнде уа эрттенликде тогъуздан кюндюз сагъат 
экиге дери. Ыйых кюн МФЦ ишлемейди.

Бу ишни юсюнден толу хапар билирге сюйгенле 
министерствону интернет-сайтында басмаланнган 
тийишли буйругъу бла шагъырейленирге боллукъ-
дула. Аны адреси: http://pravitelstvo.kbr.ru/oigv/
novosti_ministerstv_i_vedomstv.php?ID=26903

Къурулуш

Мекямланы - болжалдан алгъа 

Контроль

Билдириуле

Уучулукъгъа къатышырча

Суу салыу системаланы эмда гидротехника 
объектлени тап халгъа келтиргенлеге - къырал субсидияла

Адам эм закон


